
Mark Laferla Jr

(‘ir-ritrattand’)
Vs

L-Awtorita tal-lppjanar

u I-kjamat in kawza MGF Limited (Attn: Matthew Farrugia)
(‘ir-ritrattati’)

II-Qorti,
Preliminari

1. Din hija talba ghal ritrattazzjoni li saret mir-rikorrent Mark Laferla Jr (K.I.
nru. 392589M) [minn issa ’l quddiem ‘ir-ritrattand’], fir-rigward tas-sentenza
moghtija fit-12 ta’ Lulju, 2023 mill-Qorti tal-Appell (Sede Inferjuri) kif
diversament preseduta, [minn issa ’l quddiem ’il-Qorti tal-Appell’], li ddecidiet

[-appell minn decizjoni tat-Tribunal ta’ Revizjoni tal-Ambjent u |-lppjanar [minn

Qrati tal-Gustizzja
Pagna 1 minn 25



Appell Inferjuri Numru 8/2023 LM

issa ‘| quddiem ‘it-Tribunal’] tal-31 ta’ Jannar 2023 rigward PA857/21
‘Demolition of existing house to construct three apartments, one duplex unit and

a basement garage’ f'San Gwann, kif gej:

“Ghal dawn ir-ragunijiet il-Qorti taqta’ u tiddeciedi billi tichad I-appell ta’ Mark Laferla
u tikkonferma d-decizjoni tat-Tribunal ta’ Revizjoni tal-Ambjent u I-Ippjanar tal-31 ta’
Jannar, 2023. Spejjez ghall-appellant.”

Fatti

2. Ir-rikorrent kien appella kontra |-hrug tal-permess numru PA857/21 i
nhareg favur MGF Limited (Matthew Farrugia) [minn issa’il quddiem ‘is-socjeta
ritrattata’] fir-rigward tal-applikazzjoni ‘demolition of existing house to
construct three apartments, one duplex unit and a basement garage’ fil-fond li
jinsab fin-numru 73, Lola, Triq |-Adrijatiku, San Gwann. Fl-appell tieghu ir-
rikorrent sahaq li d-decizjoni tal-Kummissjoni tal-lppjanar li ttiehdet fit-3 ta’
Settembru, 2021 ma segwietx il-provvedimetni tal-ligi, ir-regolamenti, u |-
policies sussidjarji. Ir-rikorrent argumenta li s-sit li fuqu huwa mahsub li jsir dan
I-izvilupp jinsab f'zona allokata ghall-izvilupp ta’ tliet sulari u iehor addizzjonali,
u jinsab imdawwar b’zona residenzjali allokata ghal residenzi fully detached jew
semi-detached. Qal li |-vizjoni tal-pjan lokali kienet li tohlog tranzizzjoni bejn
dawn iz-zewg zoni differenti, u l-approvazzjoni tal-permess ser iwassal ghal
rovina ohra fis-suq residenzjali. Ir-rikorrent qal li l-intimata Awtorita tal-
Ippjanar [minn issa il quddiem ‘I-Awtorita ritrattata’] approvat permess li ser
iwassal ghal pencil development, u dan bl-ebda mod ma jikkumplimenta I-bgija

taz-zona. Qal ukoll li fil-passat |-Awtorita rrifjutat zvilupp li ma kienx jagbel fil-

kuntest tal-bini ezistenti. Qal ukoll li ladarba s-sit huwa restricted, |-izvilupp ma
jinkludix backyard, u ma kien hemm I-ebda limitazzjoni fug kemm irid ikun
hemm appartamenti b’kamra tas-sodda wahda. L-Awtorita intimata min-naha
taghha hadet il-pozizzjoni li s-sit jinsab f’zona fejn huwa permess bini fuq erba’
sulari u iehor addizzjonali fil-livell tal-bejt, skont in-North Harbour Local Plan, u
s-sit in kwisjtoni jaga’ f’zona residenzjali li tippermetti gholi massimu ta’ tliet
sulari b’semi-basement. Qalet ukoll li ladarba s-sit huwa restricted skont il-Policy
P 32, m’hemmx limitu fug in-numru ta’ appartamenti b’kamra tas-sodda wahda.
Qalet ukoll li ser ikun hemm kontribut permezz tal-UIF sabiex jaghmel tajjeb
ghan-nuqgas ta’ parkegg fil-garaxx, u dan mhuwiex zvilupp izolat ghaliex kien

hemm kazijiet ohra li gew approvati mill-Awtorita intimata fiz-zona.

Bid-decizjoni tieghu, it-Tribunal c¢ahad Il-appell intavolat mir-rikorrent, u

kkonferma |-permess kif mahrug mill-Awtorita tal-lppjanar PA857/2021.

3. Ir-rikorrent appella mid-decizjoni tat-Tribunal permezz ta’ rikors tal-
appell intavolat quddiem din il-Qorti diversament preseduta, fejn spjega li huwa
hassu aggravat bid-decizjoni tat-Tribunal ghaliex skont hu, dan ghamel
interpretazzjoni legalment skorretta tal-artikolu 3 u 11 tal-Kap. 551 tal-Ligijiet
ta’ Malta, bil-konsegwenza li dan naqgas milli jezercita I-pjena kompetenza
konferita lilu mil-ligi meta ¢ahad ir-raba’ aggravju tieghu. Ir-rikorrent gal li |-
iskop ewlieni tat-twaqqif tat-Tribunal kien sabiex dan jissindaka d-decizjonijiet
tal-Awtorita tal-lppjanar li dwarhom ikun sar I-appell, u gal t-Tribunal donnu
ghazel li jaghti interpretazzjoni restrittiva ferm tal-poteri li gew konferiti lilu bl-
artikolu 3 tal-Kap. 551 tal-Ligijiet ta’ Malta. Ir-rikorrent qal li t-Tribunal zvija lilu

nnifsu meta kkunsidra r-raba’ aggravju ghaliex b’hekk it-Tribunal nagas milli

jezercita obbligu li huwa stess irrikonoxxa |i ghandu fid-decizjoni appellata,
jigifieri I-obbligu li jirrevedi d-decizjonijiet tal-Awtorita tal-lppjanar fejn u kif trid
il-ligi. Ir-rikorrent qal li kemm it-Tribunal, kif ukoll din il-Qorti, ghandhom is-
setgha |i jiddeciedu li |-Awtorita tal-lppjanar messha ma kkunsidratx policy
partikolari li ma kinitx validament fis-sehh, u kellha minflok tapplika policy, pjan
jew ligi differenti ghall-applikazzjoni ghal zvilupp in kwistjoni. Ir-rikorrent qal li
[-artikolu 2 tal-Kap. 552 tal-Ligijiet ta’ Malta jghid li I-kelma ‘policy’, tfisser ‘il-
policy approvata skont id-dispozZizzjonijiet ta’ dan I-Att’, u din it-tifsira taghti piz
lill-argument tieghu. Zied jghid li din l-istess definizzjoni giet riprodotta fil-Kap.
504 tal-Ligijiet ta’ Malta, li jahseb ghal process ta’ interazzjoni bejn il-Ministru u
l-organi tal-Awtorita tal-lppjanar fir-rigward tal-promulgazzjoni u |-
pubblikazzjoni ta’ policies. Qal li |-Kap. 504 fis-sena 2015 kien jghid
espressament illi “no plan or policy or amendment thereto shall have effect
unless it is approved in accordance with the provisions of this Act”, kif ukoll li
“on such approval by the Minister, the Executive Council shall publish the
approved subsidiary plan or policy”. Ir-rikorrent qal li ghalhekk il-legislatur ried
li sabiex policy titqies bhala tali, din kellha tigi approvata skont dak mahsub —sa
dak iz-zmien — fil-Kap. 504, u I-process tat-tfassil taghha kellu jimxi skont kif
stabbilit f'dak I-Att, bil-partecipazzjoni, bl-interazzjoni u bit-tmexxija krucjali tal-
Ministru responsabbli ghall-Ambjent, u ta’ hadd aktar. Ir-rikorrent gal li ladarba
[-Kap. 504 jistipula li policy bhad-DC 15, tigi fis-sehh u titgies li hija valida biss
wara li jsehh process li necessarjament jirrikjedi I-partecipazzjoni, |-interazzjoni
u t-tmexxija tal- Ministru, dan ifisser li kemme-il darba |-partecipazzjoni, I-
interazzjoni u t-tmexxija tat-tfassil ta’ policy tigi fdata f'idejn persuna ohra, dik
il-policy mhijiex wahda validament kostitwita ghall-fini tal-Kap. 504, u ghalhekk

ma tistax titgies bhala policy vigenti. Ir-rikorrent qal ukoll li l-istharrig ta’
applikazzjoni abbazi ta’ policy li ma tirrispettax id-dettami tal-ligi, kemm fil-
promulgazzjoni u anki fil-pubblikazzjoni taghha, tikkulmina fi vjolazzjoni tad-
dritt ghas-smigh xieraq tal-individwu. Kompla jghid li huwa kellu |-aspettattiva
legittima li ladarba I-ligi tiddetta kif ghandha tigi mfassla policy u min ghandu
japprovaha, ladarba I-policy in kwistjoni ma gietx approvata kif trid il-ligi, it-
Tribunal kellu jiskartaha. Qal li huwa ma setax jippresupponi li t-Tribunal kien
ser jiddeciedi |-oggezzjoni tieghu abbazi ta’ policy li m’ghadhiex fis-sehh, u
ghalhekk kien hemm ksur tal-artikolu 6 tal-Konvenzjoni Ewropea dwar id-
Drittijiet tal-Bniedem, li jipprotegi d-dritt ta’ smigh xierag u l-access effettiv

ghall-Qorti.

4, Ir-rikorrent spjega li t-Tribunal stess jghid li I-kwistjoni dwar kif u min kellu
japprova l-policy ai termini tal-ligi, hija wahda ta’ natura procedurali, u dan
ifisser li I-materja in dizamina hija wahda ta’ ordni pubbliku li trid tigi osservata
ad unguem. Qal li huwa kompitu tal-Kummissjoni tal-lppjanar u tat-Tribunal
warajh, li jgisu jekk skont il-ligi vigenti, setghux jigu invokati d-dispozizzjonijiet
tad-DC15, u din mhijiex kwistjoni ta’ interpretazzjoni tal-ligi. Ir-rikorrent gal i
huwa gatt ma talab lit-Tribunal jiddetermina I-validita o meno tal-policy de quo,
imma talab lit-Tribunal jiddeciedi jekk |-Awtorita tal-lppjanar kellhiex tistrieh
fuqg policy li ma tikkwalifikax bhala tali, u kellha minflok tistrieh fuq il-pjan lokali
applikabbli fid-determinazzjoni tal-gholi massimu tal-izvilupp propost skont il-

gerarkija kkontemplata fl-artikolu 72(1)(2) tal-Kap. 552.
5. Ir-rikorrent zied jghid li t-Tribunal kellu d-dover jistharreg id-decizjoni tal-
Awtorita, inkluz jekk tali decizjoni hijiex imsejsa fuq konsiderazzjonijiet korretti,

u fuq ligijiet li -Awtorita setghet jew kellha u tapplika. Qal li ladarba I-ligijiet tal-
ippjanar infushom jitkellmu ¢ar dwar x’jikkostitwixxi ‘policy’, it-Tribunal ma kellu
ebda htiega, fl-ebda mument, li jaghmel xi ezercizzju profond sabiex jistabbilixxi
jekk id-DC15 tikkwalifikax bhala policy valida jew le, ghaliex dan jista’ jigi dezunt
mid-dispozizzjonijiet tal-Kap. 504. Ir-rikorrent gal li I-interpretazzjoni zbaljata li
ta t-Tribunal, wasslet sabiex jigi mminat I-iskop revizorju li ghalih it-Tribunal gie
stabbilit, u d-Development Control Design Policy Guidance and Standards mhux
trid il-ligi, dawn lanqas dahlu fis-sehh kif trid il-ligi, u ghalhekk ma jistghux jigu
applikati. Ir-rikorrent irrefera wkoll ghall-fatt li t-Tribunal ikkwota mic-cirkolari
tal-Awtorita tal-lppjanar 5/15, li tat effett ghad-dhul fis-sehh tal-imsemmija
DC15. Ir-rikorrent gal li dan ma jinnewtralizzax jew jissana I-mankanzi msemmija
minnu, u dawn il-mankanzi ma gewx negati mit-Tribunal ghaliex dan lanqas biss
ikkunsidrahom. Qal li ghalhekk huwa ma jistax jifhem kif it-Tribunal, wara li qal
li m’ghandux il-kompetenza necessarja sabiex jiddeciedi dwar ir-raba’ aggravju
tieghu, ghadda sabiex skarta I-fatti kif sollevati, u iddecieda dwar il-validita tad-
DC15 abbazita’ semplici cirkolari. Ir-rikorrent irrefera wkoll ghall-actio popolaris
pendenti quddiem il-Prim’Awla tal-Qorti Civili (573/2022) fl-ismijiet Din I-Art
Helwa et vs. il-Ministru ghax-Xoghlijiet Pubblici u I-lppjanar et), fejn I-ghaqdiet
rikorrenti f'dik il-kawza, talbu li I-Policy 35 u I-Annex Il tal-imsemmija DC15, jigu

dikjarati invalidi, inter alia ghaliex dawn ma gewx ippromulgati kif titlob il-ligi.

6. L-Awtorita intimata wiegbet billi galet li hemm differenza kbira bejn |-
ezercizzju ta’ applikazzjoni ta’ ligijiet u |-konsiderazzjoni dwar liema huma I-
policies u ligijiet applikabbli, u |-ezercizzju li r-rikorrent jippretendi li t-Tribunal

kellu jaghmel fis-sens li jara |-process legislattiv li wassal ghad-dhul fis-sehh tad-
DC15, u jikkunsidra jekk din hijiex valida wara li jikkunsidra r-rwoli rispettivi tal-
Ministru u tas-Segretarju Parlamentari ghall-finijiet ezekuttivi. L-Awtorita
intimata galet li t-Tribunal huwa tenut ihares lejn ic-Cirkostanzi tal-applikazzjoni,
u jiddeciedi liema hija I-policy applikabbli u I-kuntest taghha, izda ma jfissirx li t-
Tribunal irid jidhol fil-legalizmi tal-validita legali tal-policy u jekk il-process
legislattiv sarx kif suppost. Qalet li t-Tribunal mhuwiex mistenni li jaghmel dan,
u langas m’ghandu |-ghodda mehtiega biex jaghmel dan. L-Awtorita intimata
ziedet tghid li t-Tribunal ikun zbaljat jekk jagbad u jwarrab id-DC15 ghaliex ikun
jidhirlu li din ma gietx maghmula u ma dahlitx fis-sehh bil-procedura korretta
skont il-ligi. Qalet ukoll li huwa kemmxejn ironiku li r-rikorrent, fl-istess waqt li
jishaq li kellu jkun it-Tribunal li jiddeciedi dwar il-validita o meno tad-DC15, fl-
istess hin jittenta jsahhah |-argument tieghu billi jaghmel riferiment ghal kawza
guddiem il-Qorti fejn fost |-ohrajn gieghda tintalab dikjarazzjoni fir-rigward tal-
invalidita tad-DC15.

7. Is-so¢jeta intimata MGF Limited qalet li t-Tribunal m’ghandux il-
kompetenza jiddikjara jekk id-DC15 hijiex valida jew le. Qalet li t-Tribunal
twaqqgaf sabiex ihares lejn i¢-cirkostanzi tal-applikazzjoni, u jiddeciedi liema hija
I-policy applikabbli, u kif din trid tigi applikata u interpretata skont il-kliem u |-
kuntest tal-istess policy, u I-ghanijiet u I-funzjonijiet tal-Awtorita tal-lppjanar.
Qalet li t-Tribunal ma setax jiddikjara l-invalidita tad-DC15, u langas seta’ jinjora
d-DC15, li sal-lum hija megjusa valida skont il-ligi, u ghalhekk it-Tribunal wettaq
id-dmirijiet tieghu skont I-Att dwar it-Tribunal ta’ Revizjoni tal-Ambjent u |-

Ippjanar (il-Kap. 551 tal-Ligijiet ta’ Malta).

Is-Sentenza tal-Qorti tal-Appell

8. Permezz tas-sentenza moghtija fit-12 ta’ Lulju, 2023, din il-Qorti
diversament preseduta, iddecidiet li I-appell tar-rikorrent ghandu jigi michud, u

dan wara li ghamlet is-segwenti konsiderazzjonijiet:

“Konsiderazzjonijiet tal-Qorti
It-Tribunal jghid hekk fuqg dan l-aggravju
Ir-Raba’ Aggravju

[lli dan l-aggravju jirrigwarda I-validita tal-Development Control Design Policy
Guidance and Standards 2015. Fis-sottomissjonijiet finali, I-appellant jaghmel
referenza ghal kwistjoni pro¢edurali fir-rigward tal-approvazzjoni tad-DC15 fejn
gie allegat illi DC15 mhux biss huwa invalidu izda ghadu mhux fis-sehh. Dan it-
Tribunal jaghmel referenza ghall-Artikolu 3 tal-Kap. 551 tal-Ligi ta’ Malta illi
jittratta I-ghanijiet tat-Tribunal:

Ghandu jitwaqgqgaf skont id-dispozizzjonijiet ta’ dan I-Att, Tribunal indipendenti
u imparzjali, li jkun maghruf bhala t-Tribunal ta’ Revizjoni tal-Ambjent u I-
Ippjanar, sabiex jirrevedi d-decizjonijiet tal-Awtorita tal-lppjanar u d-
decizjonijiet tal-Awtorita ghall-Ambjent u r-Rizorsi, li jigu referuti lilu skont dan
I-Att jew kull ligi ohra, u sabiex jezercita kull gurisdizzjoni ohra u funzjoni
moghtija lit-Tribunal b’dan jew taht dan I-Att jew b’xi jew taht xi ligi ohra, sew
jekk gabel kif ukoll wara I-bidu fis-sehh ta’ dan I-Att. [enfasi mizjuda]

Huwa ampjament ¢ar illi I-ghan tat-Tribunal skont |-artikolu 3 tal-Kap. 551 tal-
Ligijiet ta’ Malta huwa illi jirrevedi d-decizjonijiet tal-Awtorita tal-lppjanar u
mhux il-kompetenza tieghu illi jidhol fi kwistjonijiet pro¢edurali dwar kif u min
kellu japprova I-policy ai termini tal-ligi. L-appellant jinsisti illi I-approvazzjoni
tal-policy DC 15 saret “minghajr il-partecipazzjoni, interazzjoni u tmexxija tal-
Ministru”. Huwa jishaq illi skont il-Kap. 504 tal-Ligi ta’ Malta, il-Ministru, li
jaghmel referenza ghalih l-istess Att, “illi kellu jaghmel hwejjeg kollha mahsuba
skont l-istess Ligi fir-rigward tal-Linji Gwida DC15” kien appuntu |-Ministru tal-
Ambjent, [-Onor. Leo Brincat. Hu jishaq illi madanakollu kien is-Segretarju
Parlamentari, I-Onor. Michael Falzon fi hdan il-Ministeru tal-Prim’Ministru, li
dak iz-zmien kellu r-responsabbilita tal-Malta Environment and Planning
Authority (MEPA), “li ghamel kollox illi kien mehtieg illi jsir minnn Ministru fir-

rigward tal-imsemmi DC15.” It-Tribunal jirrileva illi li I-lanjanzi illi ged jitressqu
mill-appellanti f'dan l-aggravju jmorru lil hinn mill-poteri konferiti fuq dan I-
istess Tribunal permezz tal-artikoli 3 u 11 tal-Kap. 551 u ghaldagstant iqis li tali
aggravju ma jistax jigi mistharreg minn dan it-Tribunal.

In oltre dan it-Tribunal jirreferi wkoll ghaé¢-Cirkolari tal-Awtorita tal-Ippjanar
5/15, liema Cirkolari tipprovdi s-segwenti:

DC15 will come into force on Monday 16 November 2015. All applications
validated from this date onwards will be processed in line with the new policy.

Ghaldagstant fid-dawl illi l-applikazzjoni giet sottomessa wara din id-data
japplikaw il-policies tal-Linji Gwida DC15. Id-data tad-dhul fis-sehh tal-Linji
Gwida DC15 hija ¢ara u pubblika u ghaldagstant |-argument imressaq mill-
appellant ged jigi respint. In vista tas-suespost, dan it-Tribunal ged jichad ir-
raba’ aggravju mressaq mill-appellant.

Din il-Qorti ma tqisx illi I-aggravju tal-appellant jista’ jigi kunsidrat minn din il-Qorti.
Effettivament dak li ged jitlob I-appellant hu illi t-Tribunal kellu s-setgha li jiddeciedi
fuq il-validita u effetti ta’ policy li skont I-istess appellant ma kellhiex is-sahha u
validita legali necessarja biex ikolha effett u tigi applikata ghall-izvilupp propost. II-
Qorti tqis li s-setgha tat-Tribunal hu marbut ma’ revizjoni ta’ decizjoni tal-Awtorita
skont il-ligijiet, pjanijiet u policies rilevanti. Il-policy DC2015 dahlet fis-sehh fis-16 ta’
Novembru, 2015 u ghalhekk it-Tribunal kien marbut Ii jikkunsidra ilment relatat ma’
tali policy kif inhi fis-sehh. Ma ghandu ebda setgha li jirrevedi mhux id-decizjoni izda
l-validita tal-istess policy. Hi I-fehma tal-Qorti li tali allegazzjoni tista’ tigi determinata
biss b’azzjoni ad hoc kontra I-Istat ai termini tal-artikolu 116 tal-Kostituzzjoni billi
policy ghandha sahha ta’ legislazzjoni fl-ambitu tal-ligi tal-ippjanar. Tant hu hekk illi
l-artikolu 11 tal-Kap. 551 jaghti s-setgha ta’ appell lit-terz fug kwalunkwe raguni
relatat mal-fatti jew ligi in vigore fil-mument tad-decizjoni. Il-kliem ‘zball ta’ ligi’
imsemmija f’artikolu 11 tal-Kap. 552 li gew enfasizzati mill-appellant huma intizi ghal
zball ta’ applikazzjoni ta’ ligi flok ohra applikabbli ghal kaz jew interpretazzjoni
assurda u/jew li tmur kontra I-kelma espressa tal-ligi u mhux fejn ged tigi attakkata I-
validita ta’ ligi ghal kwalsiasi raguni inkluz nugqgas ta’ formalita procedurali rikjesta
ghad-dhul fis-sehh taghha.

Ghalhekk I-aggravju jfalli fil-principju u ma hemmx bzonn li jigi kunsidrat il-mertu tal-
allegat nuqqas fil-validita tal-istess policy.”

Qrati tal-Gustizzja
Pagna 9 minn 25



Appell Inferjuri Numru 8/2023 LM

It-Talba ghal Ritrattazzjoni

9. Ir-ritrattand ressaq talba ghal ritrattazzjoni permezz ta’ rikors ipprezentat
fit-12 ta’ Ottubru, 2023, fejn talab lil din il-Qorti thassar is-sentenza moghtija fit-
12 ta’ Lulju, 2023 minn din il-Qorti kif diversament preseduta, ai termini tal-
artikolu 811(e), (i) u (l) tal-Kap. 12, billi sostna li hemm ragunijiet bizzejjed sabiex
isir dan. Ir-ritrattand qal li s-sentenza tal-Qorti tal-Appell hija milquta minn
applikazzjoni zbaljata tal-ligi, ta’ fatt u ta’ dritt, u fiha dispozizzjonijiet
konfliggenti, u ghalhekk hemm lok ghal stharrig mill-gdid taht I-artikolu 811(e),
(i) u (1) tal-Kap. 12. Ir-ritrattand gal li fir-rikors tal-appell tieghu, huwa qgal li |-
funzjoni primarja tat-Tribunal hija proprju li jistharreg id-decizjonijiet tal-
Awtorita tal-lppjanar, skont I-artikolu 3 tal-Kap. 551. Spjega li huwa sahaq ukoll
li dan l-istharrig seta’ jew kellu jestendi ghal ezami akkurat dwar liema policies,
regolamenti jew ligijiet kellhom jigu applikati mill-Awtorita tal-Ippjanar, u sabiex
it-Tribunal ikun jista’ jaghraf liema policies kellhom jigu applikati, it-Tribunal
kellu jirreferi ghall-Kap. 552 tal-Ligijiet ta’ Malta, li johlog u jirregola I-
mansjonijiet u I-parametri li fihom trid topera [-Awtorita tal-lppjanar. Qal ukoll
li I-istharrig li ghandu jaghmel it-Tribunal jista’ jsir anke fuq zball ta’ ligi, u dan
kif jirrizulta mill-artikolu 11 tal-Kap. 551. Ir-ritrattand qal li dak li jaghmel policy
vigenti tiddettah il-ligi stess, u dak li trid il-ligi fir-rigward xejn m’hu car. Spjega
li jekk tiggebbed it-tifsira ta’ ‘policy’ taht il-Kap. 552, sabiex tinghata
interpretazzjoni aktar wiesgha biex tinkludi policies li ma jigux ippromulgati kif
tiddetta I-ligi, ikun ifisser li |-Awtorita tal-lppjanar tista’ ggib fis-sehh ‘policies’
bil-hrug ta’ semplici cirkolari u minghajr skrutinju tal-process li I-ligi tahseb

ghalih. Ir-ritrattand gal |li huwa ghalhekk li sahaq li I-Awtorita tal-lppjanar

applikat il-policy DC15 meta suppost suppost li applikat il-local plans u I-policy
DCO7, ghaliex il-policy DC15 ma kinitx approvata skont I-Att principali. Ir-
ritrattand qal li huwa gieghed jinvoka I-artikolu 811(e) tal-Kap. 12, ghaliex jidher
li fid-decizjoni taghha, il-Qorti tal-Appell nagset milli tikkunsidra u tapplika
kemm l-artikolu 9(f) tal-Kap. 551 tal-Ligijiet ta’ Malta, u anki |-artikolu 2 tal-Kap.
552.

10. lIr-ritrattand qal li I-Qorti tal-Appell ma tat |-ebda bazi legali ghall-
asserzjoni taghha li “ma tqisx li I-aggravju tal-appellant jista’ jigi kunsidrat minn
din il-Qorti”. Qal li I-Qorti tal-Appell jidher li bbazat ruhha fuq il-fatt li skont hi,
lanqgas it-Tribunal ma kellu s-setgha li jikkunsidra I-aggravju tieghu, u dan abbazi

ta’ dak li jipprovdi l-artikolu 11 tal-Kap. 551, li fis-sub-inciz (3) jghid li:

“Appell lit-Tribunal jista’ jigi pprezentat fug kwalunkwe raguni inkluz: (a) li sar zball
materjali dwar il-fatti; (b) li kien hemm zball procedurali materjali; (¢) li sar zball ta’

ligi.”
Qal li dan l-artikolu juri li appell lit-Tribunal seta’ jsir ghal kwalunkwe raguni, u |-
Qorti tal-Appell nagset milli tikkunsidra li la I-esponent kien gieghed isostni li |-
policy DC15 ma kellhiex tapplika, huwa minn ewl id-dinja li I-argument tieghu
kien li kellha tigi applikata policy jew ligi jew pjan iehor, li kien fil-fatt applikabbli
fic-cirkostanzi. Qal ukoll li I-Qorti tal-Appell nagset milli tikkunsidra u tapplika I-
artikolu 9(f) tal-Kap. 551 tal-Ligijiet ta’ Malta, li kien iwassalha sabiex tiddeduci
li t-Tribunal kellu ‘jezamina kull kwistjoni ta’ fatt u ta’ dritt rilevanti ghall-appell
ipprezentata mill-partijiet skont il-ligi applikabbli.” Qal li dan ifisser li jekk huwa
ilmenta quddiem it-Tribunal i |-Awtorita tal-lppjanar applikat policy li ma
kellhiex tapplika, minflok strahet kif kellha taghmel, fuq pjanijiet lokali u I-policy

DCO07, dan ifisser li t-Tribunal kellu jezamina kull punt ta’ dritt tkun xi tkun ir-
raguni wara tali asserzjoni. Qal li n-nugqas ta’ applikazzjoni ta’ dan l-artikolu
wassal sabiex il-Qorti tal-Appell injorat ghal kollox it-tifsira moghtija lill-kelma
‘policy’ fl-artikolu 2 tal-Kap. 552, u dan billi I-Qorti b’mod zbaljat ma kkunsidratx

[-aggravju tieghu fil-mertu.

11. Ir-ritrattand spjega li t-talba tieghu ghal ritrattazzjoni hija msejsa fuq il-
fatt li s-sentenza tal-Qorti tal-Appell moghtija fit-12 ta’ Lulju, 2023, nagset milli
tapplika t-tifsira ta’ policy taht l-artikolu 2 tal-Kap. 552, u nagset milli tapplika |-
artikolu 9(f) tal-Kap. 551 tal-Ligijiet ta’ Malta. Ir-ritrattand ghamel riferiment
ghall-konsiderazzjoni tal-Qorti tal-Appell li I-ghan tat-Tribunal skont |-artikolu 3
tal-Kap. 551 huwa li jirrevedi d-decizjonijiet tal-Awtorita tal-Ippjanar, u mhijiex
il-kompetenza tieghu li jidhol fi kwistjonijiet procedurali dwar kif u min kellu
japprova l-policy ai termini tal-ligi. Qal li apparti li huwa ma jagbilx ma’ dan,
ghaliex il-konkluzjoni tal-Qorti hija mgebbda u zbaljata stante li ma tirrispekkjax
[-artikolu 3 u 11 tal-Kap. 551, dan ir-ragunament jongos milli japplika u jinjora
kompletament it-tifsira moghtija mil-ligi stess ghall-kelma ‘policy’. Ir-ritrattand
sahaq li |-Qorti tal-Appell ghamlet analizi superfi¢jali ferm tal-argumenti
mressga minnu, u gal li min-naha tieghu huwa gieghed jargumenta li t-Tribunal
kellu bilfors jikkunsidra jekk il-policies invokati mill-Awtorita ritrattata fil-kaz in
dizamina setghux, qabel xejn, jigu invokati, ghaliex jekk dan kien il-kaz, kien
hemm policies u pjanijiet ohra li setghu jigu applikati minflok. Qal li biex isir dan,
it-Tribunal kellu jistabbilixxi jekk tali policies jikkwalifikawx bhala tali skont it-
tifsira ta’ policy moghtija taht il-Kap. 552. Ir-ritrattand qal li, jekk wiehed kellu
jaghsar il-konkluzjonijiet tal-Qorti tal-Appell, isib li skont hi, it-Tribunal

m’ghandux il-fakolta jidhol fil-kwistjoni dwar jekk policy hijiex wahda li
tinkwadra fit-tifsira ta’ policy fil-Kap. 552, u dan ghaliex it-Tribunal kellu
jezamina jekk il-policy hijiex wahda vigenti, u biex jaghmel hekk kellu jidhol fil-
process li permezz tieghu giet introdotta I-imsemmija policy. Qal li skont il-Qorti
tal-Appell, it-Tribunal ma jistax jaghmel dan, minkejja |i tali ec¢ezzjoni jew
limitazzjoni ghall-poteri tat-Tribunal ma tirrizulta minn imkien, u pjuttost I-
artikolu 2 tal-Kap. 552 u I-artikoli 9(f) u 11 tal-Kap. 551 jimplikaw il-kuntrarju.
Qal li bir-ragunament tal-Qorti tal-Appell, kemme-il darba jitqgies li t-Tribunal
m’ghandux il-kompetenza li jikkunsidra jekk I-Awtorita ritrattata setghetx
tinvoka policy, dan ikun ifisser li I-Awtorita hija libera li tivvinta policies u ligijiet
li huma applikabbli, ghaliex kull ma tkun trid taghmel |-Awtorita ritrattata huwa
li tippubblika cirkolari biex tidhol fis-sehh policy jew regolament li joghgbu lilha,
lil hinn mill-proceduri appoziti mahsuba fil-ligi, u li tkompli tapplika tali policies
jew regolamenti sakemm dawn jigu attakkati minn terz permezz tal-proc¢edura
taht l-artikolu 116 tal-Kostituzzjoni ta’” Malta, minkejja li skont il-Kap. 552, tali
policy gatt ma tkun validament giet fis-sehh. Qal |li dan mhux konformi mad-
dettami u mal-ispirtu tal-Kap. 552, ghaliex huwa proprju fejn [-Awtorita
ritrattata tiehu decizjonijiet li ma jagghux entro |-parametri tal-ligi li tirregolaha,
li ghandha tidhol il-funzjoni revizorja tat-Tribunal skont I-artikolu 3, 9, u 11 tal-
Kap. 551, u fejn it-Tribunal ghandu jipprovdi alternattiva ghal policy li I-Awtorita

tkun skorrettement applikat skont I-artikolu 2 tal-Kap. 552 tal-Ligijiet ta’ Malta.

12.  lIr-ritrattand qgal li I-ilment tieghu huwa bbazat ukoll fuqg I-artikolu 811(l)
tal-Kap. 12, u sostna li s-sentenza in kwistjoni hija |-effett ta’ zball, billi I-Qorti
tal-Appell sahget illi DC15 dahlet fis-sehh fis-16 ta’ Novembru, 2015. Qal li skont

il-ligi li tirregola kull haga li ghandha x’tagsam mal-ippjanar, jigifieri I-Kap. 552,
il-policy DC15 qatt ma tista’ titqies li dahlet fis-sehh, u dan ghaliex |-Att principali
jehidlek ezattament X’irid jigri biex policy tigi mhejjija u kif trid tigi approvat. Qal
li i-policy DC15 m’ghaddietx minn din il-procedura, u ma gietx approvata skont
dak li trid il-ligi, u ma ngabet |-ebda prova li tikkontradixxi dan il-fatt stabbilit. Ir-
ritrattand gal li huwa principju stabbilit li I-Awtorita tista’ biss tinvoka u tapplika
ligijiet, pjanijiet jew policies li jkunu vigenti, u m’ghandha ebda jedd taghmel
mod iehor. Ghalhekk jekk it-Tribunal “m’ghandu ebda setgha jordna jew
jidderiegi lill-Awtorita tiddeciedi mod iehor”, jigifieri |i tapplika policies li ma
dahlux fis-sehh kif titlob il-ligi, tant iehor ghandu obbligu t-Tribunal li ma
jippermettix lill-Awtorita timxi bil-kontra. Qal li ligijiet, pjanijiet jew policies li ma
dahlux fis-sehh kif espressament tipprovdi I-ligi, ma jistghux jitgiesu li huma
‘vigenti’. Ir-ritrattand sahaq li I-Qorti jidher li bbazat id-decizjoni taghha fuq zball
percepibbli, u hija facilment kontradetta bil-provi u mill-atti li I-policy DC15 hija
fis-sehh, meta ma hemm assolutament xejn fil-ligijiet tal-ippjanar li jipprovdi kif
u meta policy tigi fis-sehh, ghajr ghall-procedura mahsuba fil-Kap. 552. Qal li fl-
ahhar mill-ahhar, m’hemm |-ebda ligi tal-ippjanar li tistipula li policy hija
megjusa li giet fis-sehh kif issir mera dikjarazzjoni arbitrarja mill-Awtorita tal-

Ippjanar, bhal meta tigi ppubblikata cirkolari mill-Awtorita.

13. Ir-ritrattand gal li hemm lok ghal stharrig ukoll taht I-artikolu 811(i) tal-
Kap. 12, u dan ghaliex il-Qorti tal-Appell ikkontradixxiet lilha nfisha meta galet
li t-Tribunal ‘ma ghandu ebda setgha li jirrevedi mhux id-decizjoni izda I-validita
tal-istess policy’, u fl-istess nifs ikkonkludiet li I-kliem Zball ta’ ligi” imsemmi fl-
artikolu 11 tal-Kap. 552, li gew enfasizzati mill-appellant, huma mahsuba biex

jaghmlu riferiment ghal zball ta’ applikazzjoni ta’ ligi flok ohra applikabbli ghall-
kaz, jew ghal interpretazzjoni assurda u/jew li tmur kontra I-kelma espressa tal-
ligi, u mhux fejn ged tigi attakkata I-validita ta’ ligi ghal kwalsiasi raguni. Ir-
ritrattand qgal li dak li ntalab jirrevedi t-Tribunal skont |-appell interpost minnu,
kienet proprju I-bazi tad-decizjoni tal-Awtorita ritrattata, ossia |-applikazzjoni
tal-policy DC15 minflok il-pjan lokali relattiv, li kuntrarjament ghall-imsemmija
policy DC15, gie fis-sehh skont il-procedura kkontemplata fil-Kap. 504. Ir-
ritrattand qal li jekk il-Qorti tal-Appell irrikonoxxiet li t-Tribunal ghandu s-setgha
jais jekk policy kellhex tigi applikata flok ohra, hija ma setghetx tiddeciedi li dan
l-ezercizzju huwa eskluz fejn dak li jrendi policy applikabbli jew le, jirrizulta mill-
fatt li dik il-policy mhijiex applikabbli propju ghaliex mhijiex vigenti fil-mument
li giet ikkunsidrata l-applikazzjoni. Qal li huwa jishaq dwar dan, ghaliex il-ligi
imkien ma teskludi I-kompetenza tat-Tribunal meta si tratta ta’ kwistjonijiet ta’

din in-natura.

Ir-Risposta tal-Awtorita tal-lppjanar

14. Fir-risposta taghha, ir-ritrattata Awtorita tal-lppjanar wiegbet li kemm id-
decizjoni tal-Kummissjoni fi hdan |-Awtorita tal-lppjanar ippubblikata fil-15 ta’
Settembru, 2021, u anki d-decizjoni tat-Tribunal tal-31 ta’ Jannar, 2023, kienu t-
tnejn tajbin, hekk kif kienet tajba wkoll id-decizjoni tal-Qorti tal-Appell tat-12 ta’
Lulju, 2023. Qalet li huwa evidenti li f'din |-istanza, ir-ritrattand gieghed jittenta
jintavola appell minn appell, billi jinvoka wahda mir-ragunijiet ikkontemplati fl-

artikolu 811 tal-Kap. 12.

15. B’riferiment ghat-talba tar-ritrattand taht I-artikolu 811(e) tal-Kap. 12, |-
Awtorita ritrattata qalet li [-parametri ta’ dritt taht dan l-artikolu dejjem gew

interpretati strettament, u d-dritt ghal ritrattazzjoni fejn ikun hemm
applikazzjoni hazina tal-ligi, bl-ebda mod ma jinkorpora fih xi dritt imwieled
minn nuqgas ta’ gbil ma’ interpretazzjoni tal-ligi. Kompliet tghid li mhux kull
nuqqgas ta’ gbil mal-ligi applikata, igib mieghu d-dritt ghal ritrattazzjoni, u fi
kwalunkwe kaz ghandu jintwera li I-Qorti fis-sentenza impunjata, tkun applikat
il-ligi hazina ghall-kaz, u mhux li din tkun applikat il-ligi t-tajba b’mod hazin. L-
Awtorita ritrattata galet li hija ma tistax tifhem ghal liema raguni r-ritrattand
gieghed jghid li kien hemm ligi li kellha tigi applikata minflok ohra. Qalet li r-
ritrattand qieghed jippretendi li I-Qorti tal-Appell tiddikjara I-invalidita tad-DC15
f'appell minn permess, u huwa kemmxejn imgebbed li jinghad li peress li |-
artikolu 9(3) jghid li t-Tribunal irid japplika I-ligi applikabbli, dan ifisser li t-
Tribunal irid jezamina |-proc¢edura kollha kif ghaddiet il-ligi sabiex jara jekk din
hijiex valida, u ¢joé hijiex ligi applikabbli. Qalet li skont ir-ritrattand, it-Tribunal
u warajh il-Qorti kellhom jiehdu I-post ta’ Qorti li tissindaka I-ligijiet, u
jippronunzjaw ruhhom dwar kwistjoni amministrattiva li tmur ferm lil hinn mill-
kwistjoni tal-permess quddiemha. L-Awtorita ritrattata qalet li I-poteri tal-Qorti
tal-Appell skont I-artikolu 50 tal-Kap. 551 huma dawk li huma, limitati ferm, u
fil-kaz odjern, ghandu jirrizulta li I-Qorti tal-Appell gaghdet korrettement mal-
mansjoni taghhom skont il-ligi, u ma marritx lil hinn kif ippretendieha taghmel
ir-ritrattand. L-Awtorita ritrattata galet ukoll li lil hinn minn dan il-punt, imkien
fit-talba ghar-ritrattazzjoni ma hemm tracca ta’ ligi li giet applikata, u li

minflokha kellha tigi applikata ligi ohra.

16. B’riferiment ghat-talba tar-ritrattand taht is-sub-in¢iz 811(l) tal-Kap. 12,

fejn hemm stipulat li r-ritrattazzjoni tista’ tintalab f'’kaz li s-sentenza kienet I-

effett ta’ zball |i jidher mill-atti jew mid-dokumenti tal-kawza, |-Awtorita
ritrattata qalet li jitgies li jkun hemm dan l-izball f'’kaz biss li d-decizjoni tkun
ibbazata fuq is-suppozizzjoni ta’ fatt li I-verita tieghu tkun giet eskluza, jew fuq
is-suppozizzjoni li ma jezistix xi fatt, li l|-verita tieghu tkun stabbilita
pozittivament, basta li |-fatt ma jkunx punt ikkontestat |i jkun gie deciz bis-
sentenza. L-Awtorita ritrattata galet |i bhala principju, huwa difficli ferm li
sentenza tal-Qorti tal-Appell f'appell minn decizjoni tat-Tribunal, qatt tista’ tigi
ritrattata taht l-artikolu 811(l) tal-Kap. 12, u dan ghaliex quddiem il-Qorti tal-
Appell jistghu jsiru biss appelli fug punti ta’ ligi. L-Awtorita ritrattata qalet li
huwa ferm difficli li wiehed jimmagina cirkostanzi fejn fatt f'appell dwar punt
ta’ ligi jista’ qatt jaghti lok ghal ritrattazzjoni taht I-artikolu 811(l) tal-Kap. 12.
Qalet li wiehed ma jistax jinsa li huwa kwazi impossibbli illi f’sentenza ta’ qorti
illi tikkunsidra biss punt ta’ ligi, jista’ jkun hemm suppozizzjoni ta’ fatt li I-verita
tieghu tkun bla ebda dubju eskluza, kif irid il-proviso tal-artikolu 811(l) tal-Kap.
12. L-Awtorita ritrattata qalet li wiehed jista’ jimmagina biss li I-Qorti tal-Appell
tibni argument legali fuq il-fatt li ma hemmx permess, meta fil-fatt permess ikun
hemm, jew meta I-Qorti tal-Appell titkellem dwar hames sulari meta |-fatti juru
li f'dak propost hemm erbgha, u minhabba f'hekk I-interpretazzjoni legali tkun
hazina. Qalet li mill-bgija, I-applikazzjoni ta’ dan I-artikolu hija verament difficli
f'kazijiet bhal dawn. L-Awtorita ritrattata kompliet tghid illi li kieku wiehed kellu
jara x’jghid ir-ritrattand dwar dan is-subinciz, u kif japplika f'dan il-kaz, ir-
ritrattand jghid li I-Qorti tal-Appell hadet zball ghaliex ma applikatx il-policy
vigenti. L-Awtorita ritrattata qalet li lil hinn mill-fatt li I-kelma ‘vigenti’ titkellem
dwar it-tempistika ta’ policy u mhux dwar il-validita legali taghha, |-opinjoni tar-
ritrattand hija li ngieb ‘xi fatt’ li I-policy mhijiex vigenti, u li allura I-Qorti tal-

Appell hadet zball meta ma ddecidietx jekk din il-policy hijiex vigenti jew le. L-
Awtorita ritrattata qgalet li fil-kaz odjern il-Qorti tal-Appell langas biss dahlet fil-
punt dwar jekk il-policy hijiex valida jew le, ghaliex mhux kompitu taghha li
taghmel dan, u dan minnu nnifsu jeskludi zball ta’ fatt li I-Qorti tal-Appell lanqgas
biss ikkunsidrat, ghaliex legalment ma tistax tgis dak I-ilment. L-Awtorita
ritrattata qalet li ladarba I-Qorti tal-Appell ma ssoffermatx ruhha dwar il-validita
legali jew le tal-policy DC15, huwa prattikament impossibbli li jinghad li dik |-

istess Qorti hadet zball fil-konsiderazzjoni ta’ fatt li langas biss ikkunsidrat.

17. B’riferiment ghat-talba taht l-artikolu 811(i) tal-Kap. 12, L-Awtorita
ritrattata galet li hija ma tistax tifhem fejn jinsabu d-dispozizzjonijiet kontra
xulxin f'din is-sentenza. Ziedet tghid li |-parti dispozittiva tas-sentenza hija
wahda semplici u skjetta, u ghalhekk m’hemm |-ebda dispozizzjonijiet kuntrarji
jew xi gudikat incert, u ghalhekk anki fir-rigward ta’ dan il-kap, it-talba ghar-

ritrattazzjoni ghandha tigi michuda.

Ir-Risposta ta’ MGF Limited

18. Ir-ritrattata MGF Limited galet li huwa evidenti li r-ritrattand
essenzjalment mhux gieghed jghid |i giet applikata ligi hazina, izda li I-Qorti tal-
Appell nagset milli tikkunsidra ligi ohra li r-ritrattand deherlu li hija applikabbli.
Qalet li dan l-argument ma jistax iregi ghaliex mhuwiex il-kompitu tal-Qorti tal-
Appell li tezamina jekk policy partikolari li giet applikata ghal dak il-kaz, gietx
ippromulgata b’mod validu jew le. Is-socjeta ritrattata qalet li I-Qorti tal-Appell
m’applikat I-ebda ligi hazina, u ¢ertament li dan ma jistax jinghad ghax il-Qorti

ma gablitx mal-argument tar-ritrattand |li ppretenda |i |-Qorti tal-Appell

tiddikjara l-invalidita ta’ policy waqgt appell minn permess. Is-soc¢jeta ritrattata
galet li meta wiehed jikkunsidra x’inhu dak li gieghed jintalab fil-parametri tal-
artikolu 811(e) tal-Kap. 12, ma jirrizultax li hemm xi ligi li giet applikata minflok
ohra. Imma l-argument li sar, imur lil hinn minn dak li jitlob I-artikolu 811(e) tal-

Kap. 12, u ghalhekk dan |-aggravju ma jistax jintlaga’.

19. lIs-soc¢jeta ritrattata qalet ukoll li fir-rigward tal-artikolu 811(i) tal-Kap. 12,
il-Qorti tal-Appell Superjuri kienet esprimiet ruhha dwar x’ghandu jigi megjus
mill-gudikant meta jikkunsidra talba ghar-ritrattazzjoni taht dan l-artikolu
partikolari. Qalet li hija ma tistax tifhem kif u fejn hemm partijiet fid-dispozittiv
tas-sentenza li huma kunfliggenti jew li jmorru kontra xulxin, u I-Qorti tal-Appell
kellha kull dritt li taghmel il-konsiderazzjonijiet kollha li dehrilha li kellha
taghmel, imma fil-parti tad-decide ma jirrizultax li kien hemm xi kunflitt fil-hsieb
tal-Qorti jew dwar dak li kienet gieghda tiddeciedi fuqu, anzi pjuttost il-Qorti

tal-Appell kienet ¢ara hafna fid-decizjoni taghha.

20. B’riferiment ghat-talba taht l-artikolu 811(l) tal-Kap. 12, is-socjeta
ritrattata qalet li hija ma tistax tifhem fejn kien l-izball. Qalet li r-ritrattand
jargumenta li I-Qorti tal-Appell hadet zball ghaliex skont hu applikat policy li ma
kinitx valida, u jibga’ |-fatt li r-ritrattand gieghed jattakka I|-validita ta’ policy u
gieghed jippretendi li I-Qorti tal-Appell tiddikjara n-nullita ta’ policy fi proceduri
ta’ appell minn permess li nhareg mill-Awtorita ritrattata. Is-socjeta ritrattata
galet li I-Qorti tal-Appell ma hadet I-ebda zball meta ma dahlitx fil-punt dwar
jekk policy hijiex wahda valida jew le, ghaliex ma kienx kompitu taghha li
taghmel dan. Is-socjeta ritrattata galet ukoll li I-Qorti tal-Appell gaghdet tispjega

kif ir-ritrattand seta’, jekk irid, jattakka l|-validita ta’ policy, li fl-ambitu tal-

ippjanar ghandha s-sahha ta’ ligi, u dan seta’ jsir permezz ta’ azzjoni ad hoc
kontra I-Istat ai termini tal-artikolu 116 tal-Kostituzzjoni. Is-socjeta ritrattata
galet li ghalhekk ghandu jirrizulta li m’hemm ebda zball ta’ fatt, la wiehed
materjali u lanqas wiehed li jirrizulta mill-atti, kif qieghed jimplika r-ritrattand.
Is-so¢jeta ritrattata qalet li r-rikors ghar-ritrattazzjoni m’huwa xejn ghajr
tentattiv tar-ritrattand sabiex itawwal dawn il-proceduri inutilment, ghaliex
huwa ma jistax ja¢cetta li nhareg il-permess mertu tal-appell, u gieghed jaghmel
dak kollu possibbli biex bl-ghodda li taghti I-ligi stess, ixekkilha milli tkun tista’

tibda x-xoghol skont il-permess mahrug.

Konsiderazzjonijiet ta’ din il-Qorti

21. Din il-Qorti ser tghaddi sabiex tikkunsidra t-talbiet imressqa mir-
ritrattand fir-rikors tieghu, u dan fid-dawl tal-konsiderazzjonijiet maghmula mill-
Qorti tal-Appell fis-sentenza appellata, u tas-sottomissjonijiet maghmula mir-
ritrattati. Ir-ritrattand isostni illi mis-sentenza tal-Qorti tal-Appell tat-12 ta’
Lulju, 2023, hemm lok ghal ritrattazzjoni abbazi tal-artikolu 811(e), (i), u (l) tal-
Kodi¢i ta’ Organizzazzjoni u Procedura Civili, u dan wara li [-Qorti tal-Appell fis-
sentenza taghha sabet li mhuwiex kompitu tat-Tribunal li jistharreg dwar jekk
policy partikolari li gieghda tigi mhaddma mill-Awtorita tal-lppjanar, dahlitx fis-

sehh b’mod validu jew le.

L-artikolu 811 (e) tal-Kap. 12:

22.  lIr-ritrattand jghid li hemm lok fejn is-sentenza tal-Qorti tal-Appell tat-12
ta’ Lulju, 2023, tigi ritrattata taht I-artikolu 811(e) tal-Kap. 12, u dan ghaliex fil-

fehma tieghu, il-Qorti tal-Appell nagset milli tikkunsidra u tapplika kemm |-
artikolu 9(f) tal-Kap. 551, kif ukoll I-artikolu 2 tal-Kap. 552. Jghid ukoll li I-Qorti
tal-Appell ma tat |-ebda spjegazzjoni ghad-decizjoni taghha li r-raba’ aggravju
mressaq mill-appellant, ir-ritrattand f'din l-istanza, ma jistax jigi kkunsidrat
minnha. Qal li I-Qorti tal-Appell timplika li lanqgas it-Tribunal ma kellu s-setgha
jikkunsidra I-aggravju tieghu, minkejja dak li jipprovdi I-artikolu 11(3) tal-Kap.
551. Ir-ritrattand gal li huwa gieghed jghid biss li I-Awtorita tal-lppjanar applikat
b’mod zbaljat il-policy DC15 minflok il-pjanijiet lokali u I-policy DCO7, u la t-
Tribunal u lanqgas il-Qorti tal-Appell warajha ma giesu li d-DC15 ma tistax tigi

kkunsidrata bhala policy ai termini tal-ligi.

23. llI-Qorti tirrileva li skont I-artikolu 811(e) tal-Kap. 12, kawza tista’ tigi

ritrattata:

“(e) jekk is-sentenza tkun applikat il-ligi hazin;

Ghall-finijiet ta’ dan il-paragrafu, jitgies li kien hemm applikazzjoni hazina tal-ligi, fil-
kaz biss li d-decizjoni, meta I-fatt kien tassew kif stabbilit fis-sentenza attakkata, ma
tkunx skont il-ligi, basta li I-kwistjoni ma tkunx dwar interpretazzjoni ta’ ligi, li fugha
I-gorti tkun espressament tat decizjoni;”

24. Hawn il-Qorti taghmel riferiment ghal dak li galet il-Qorti tal-Appell fis-
sentenza taghha tat-3 ta’ Gunju, 1994, fil-kawza fl-ismijiet Reginald Micallef et
noe vs. Godwin Abela et noe, fir-rigward tal-interpretazzjoni korretta ta’ dan I-
artikolu:
“... biex jigi deciz jekk kienx hemm applikazzjoni hazina tal-ligi, il-fatti tal-kawza ma
jistghux jigu ezaminati mill-gdid. Langas jistghu jigu vvalutati jew interpretati b’mod
iehor, ghajr kif gew ivvalutati u interpretati fis-sentenza attakkata. lkun hemm lok

ghar-ritrattazzjoni fug dan il-motiv jekk, fug dawk il-fatti kif jirrizultaw ippruvati, ikun
jidher li I-Qorti applikat dispozizzjoni tal-ligi flok dispozizzjoni ohra li kellha

propjament tigi applikata. Jekk jirrizulta li s-sentenza impunjata tkun applikat il-ligi
korretta ghall-fatti tal-kaz, xorta wahda ma hemmx lok ghal ritrattazzjoni fuq I-motiv
tas-subinciz (e) nonostante li l-interpretazzjoni moghtija mill-Qorti lil dik il-ligi tkun
skorretta. Biex ikun hemm lok ghal ritrattazzjoni fug dan il-motiv, irid jintwera Ii I-
Qorti, fis-sentenza impunjata, applikat il-ligi hazina ghall-kaz, u mhux li applikat il-ligi
t-tajba b’mod hazin.” (ara AIC Joseph Barbara v. Direttur tax-Xoghlijiet Pubblici App
17/2/2003; Appell 5 ta’ Ottubru, 2001, fl-ismijiet Guido J. Vella A&CE v. Dottor
Emanuel Cefai LL.D App. 27/3/2003; Commonwealth Educational Society Limited v.
Adriana Camilleri App. 2/6/2003; u Charles Michael Gauci v. Alfred Vella pro et noe
et App. 10/10/2003).”

25. Ir-ritrattand qieghed isostni li |-Qorti tal-Appell applikat il-ligi hazin,
ghaliex hija kellha tikkunsidra ¢-¢irkostanzi li fihom il-policy DC15 dahlet fis-sehh
u bdiet tigi applikata mill-Awtorita tal-lppjanar. Qal li fil-kaz odjern kienu I-pjan
lokali u I-policy DCO7 li kellhom jigu applikati sabiex ikun jista’ jsir stharrig dwar
[-applikazzjoni ghall-permess mitlub, u ladarba I-policy DC15 ma dahlitx fis-sehh
b’mod regolari, ghaliex skont hu kien hemm mankanzi procedurali fil-mod kif
saret, il-Qorti tal-Appell kellha taghtih ragun fis-sottomissjoni tieghu li t-Tribunal
kellu I-obbligu jistharreg jekk il-policy mhaddma gietx ippromulgata kif trid il-
ligi, u dan |-obbligu johrog minn ghadd ta’ ligijiet li jirregolaw il-kompetenzi tat-

Tribunal.

26. Il-Qorti tqis li r-ritrattand m’ghandux ragun fit-talba tieghu ghal
ritrattazzjoni taht dan is-sub-inciz tal-ligi partikolari. Fl-ewwel lok irid jinghad li
[-Qorti tal-Appell ghamlitha cara li jekk ir-ritrattand irid jikkontesta |-validita ta’
policy li dahlet fis-sehh, liema policy ghandha s-sahha ta’ ligi ghall-finijiet tal-
ippjanar, dan jista’ jaghmlu permezz ta’ kawza ad hoc ai termini tal-artikolu 116
tal-Kostituzzjoni ta’ Malta. Il-Qorti tal-Appell kienet kategorika fid-decizjoni

taghha li t-Tribunal kien korrett meta ma dahalx fil-kwistjoni dwar jekk il-policy

in kwistjoni kellhiex titqgies li hija valida jew le. B’hekk il-Qorti tal-Appell kienet
gieghda tistabbilixxi li I-kompetenzi tat-Tribunal kif elenkati fil-Kap. 551 u 552
tal-Ligijiet ta’ Malta, ma jestendux ghal sitwazzjoni fejn dan jista’ jistharreg il-
mod kif tkun giet ippromulgata policy li tkun giet applikata mill-Awtorita tal-
Ippjanar. 1l-Qorti tal-Appell cahdet |-argumentazzjoni tar-ritrattand li fil-kaz
odjern kellha tigi applikata I-policy DCO7 jew il-pjan lokali, u dan ghaliex gieset
li I-policy DC15 kienet il-policy li kellha tigi applikata ghac-cirkostanzi tal-kaz,
partikolarment meta l|-unika lanjanza mgajma mir-ritrattand ghalfejn din il-
policy ma kellhiex tigi applikata kienet li I-mod kif din il-policy dahlet fis-sehh,
ma kienx jirrispekkja r-rewkiziti procedurali stipulati fil-ligi. Ghal din il-lanjanza,
il-Qorti tal-Appell spjegat li hemm rimedju ad hoc, u din il-Qorti ma tarax li fic-
cirkostanzi tal-kaz hemm lok li tqis li I-Qorti tal-Appell applikat xi ligi hazina.
Ghaldagstant it-talba tar-ritrattand taht l-artikolu 811(e) tal-Kap. 12 mhijiex

gustifikata, u tichadha.

L-artikolu 811 (i) tal-Kap. 12:

27. lr-ritrattand jghid ukoll li fil-kaz odjern hemm lok ghal ritrattazzjoni abbazi
ta’ dak li jipprovdi l-artikolu 811(i) tal-Kap. 12, li jghid li hemm lok ta’
ritrattazzjoni fejn fis-sentenza jkun hemm dispozizzjonijiet kontra xulxin. Qal i
[-Qorti tal-Appell kienet kontradittorja meta galet li t-Tribunal m’ghandu |-ebda
setgha jirrevedi |-validita tal-policy, u fl-istess waqt ikkonkludiet ukoll li I-kelmiet
‘Zball ta’ ligi’ msemmija fl-artikolu 11 tal-Kap. 551, huma intizi ghal fejn zball ta’

applikazzjoni ta’ ligi minflok ohra applikabbli ghall-kaz, jew interpretazzjoni

assurda u/jew li tmur kontra I-kelma espressa tal-ligi, u mhux fejn gieghda tigi

attakkata Il-validita ta’ ligi.

28. ll-Qorti tirrileva li dak li qalet il-Qorti tal-Appell kien li t-Tribunal m’ghandu
I-ebda setgha jirrevedi I-validita ta’ policy. Qalet ukoll li I-artikolu 11(3) tal-Kap.
551 jipprovdi ghal sitwazzjoni fejn “Zball ta’ ligi’ gieghed jirreferi ghall-
applikazzjoni ta’ ligi minflok ohra applikabbli ghall-kaz. ll-punt tat-tlug fl-
argumentazzjoni tar-ritrattand, sa mit-tressiq tal-ewwel lanjanzi tieghu
quddiem it-Tribunal, ma kienx li f'dan il-kaz kellu japplika I-pjan lokali jew xi
policy ohra, izda li |-policy DC15 m’ghandhiex titgies bhala policy valida
minhabba fil-mod kif giet ippromulgata. Fi kwalunkwe kaz, il-Qorti ma tarax fejn
fis-sentenza impenjata tinsab I|-kontradizzjoni kkontemplata fl-artikolu 811(i)
tal-Kap. 12, u ghalhekk gieghda tichad it-talba tar-ritrattand abbazi ta’ din il-

kawzali.

L-artikolu 811(l) tal-Kap. 12:

29. L-artikolu 811(l) tal-Kap. 12 jipprovdi ghal sitwazzjoni fejn talba ghal
ritrattazzjoni ghandha tigi milgughha meta sentenza tkun effett ta’ zball li jidher
mill-atti jew mid-dokumenti tal-kawza. Ir-ritrattand isostni li I-Qorti tal-Appell
gieset li I-policy DC15 dahlet fis-sehh fis-16 ta’ Novembru, 2015, imma huwa
jikkontendi li I-policy DC15 ma tistax titgies li dahlet fis-sehh. Qal li I-Awtorita
tista’ biss tinvoka u tapplika ligijiet, pjanijiet u policies vigenti, u m’ghandha I-
ebda jedd taghmel mod iehor. Ir-ritrattand qal li din il-policy dahlet fis-sehh bis-
sahha tal-applikazzjoni ta’ cirkolari tal-Awtorita tal-lppjanar, u ghalhekk

minghajr ma kienet osservata I-procedura kkontemplata fl-istess Kap. 552.

30. Ill-Qorti ttenni li I-Qorti tal-Appell kellha ragun tidderiegi lir-ritrattand
ghall-artikolu 116 tal-Kostituzzjoni ta’ Malta, jekk irid jikkontesta I-validita tal-
policy DC15. ll-linja argumentattiva tar-ritrattand bl-ebda mod ma tista’ titgies
li taga’ taht dak li jikkontempla l-artikolu 811(l) tal-Kap. 12, li huwa marbut ma’
zball ta’ fatt aktar milli ma’ zball fil-ligi jew fl-applikazzjoni jew fl-interpretazzjoni

ta’ ligi. Anki hawnhekk il-Qorti tqis li t-talba tar-ritrattand ghandha tigi michuda.

Decide

Ghar-ragunijiet premessi, il-Qorti taqta’ u tiddeciedi t-talbiet tar-ritrattand,

billi tikkonferma s-sentenza tal-Qorti tal-Appell fl-intier taghha.

L-ispejjez ta’ din il-procedura ghandha tkun a karigu tar-ritrattand.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

